
Өткен жылы «2021-2025 жыл-
дарға арналған кәсіпкерлікті 
дамыту жөніндегі ұлттық жо-
басы шеңберінде гранттар 
беру» бағдарламасы арқылы 
мемлекеттен қайтарымсыз 
грант алған еді. Бұрыннан да 
тұрғындардың тапсырысына 
орай үйден әртүрлі кондитерлік 
өнімдер дайындайтын Әсемгүл 

Елімізде болып жатқан зорлық-
зомбылықтың барлығы 
отбасынан бастау алады. 
«Балапан ұяда не көрсе, 
ұшқанда соны іледі»- дейді дана 
халқымыз. Отбасында тәрбие 
көрмей, жылулық сезінбеген 
бала, әке-шешенің бір-біріне 
деген сыйластығын, құрметін 
көрмеген бала қоғамның ертеңгі 
дертіне себеп болушылар 
деп айта аламыз ба? Мектеп 
қабырғасында күш көрсетуді, 
адамзаттың жауына айналған 
ішімдік пен зиянды заттарды 
қолдануды, болашақта отбасында 
тұрмыстық зорлық-зомбылық 
сынды қоғам дертіне жоғарыда 
айтылған себеп болушылар деп 
айта аламыз ба? Оны шешу тек 
ғана полиция қызметкерлерінің 

«ҰЛТТЫҚ ЖОБАНЫҢ» БІР ЖЕМІСІ –«ҰЛТТЫҚ ЖОБАНЫҢ» БІР ЖЕМІСІ –
«ХАН ТӘТТІЛЕРІ» ДҮКЕНІ«ХАН ТӘТТІЛЕРІ» ДҮКЕНІ

ӨТКЕН СЕНБІДЕ ОЙЫЛ СЕЛОСЫНДА «ХАН ТӘТТІЛЕРІ» АТТЫ КОНДИТЕРЛІК ДҮКЕН АШЫЛДЫ. ЖАС КӘСІПКЕРДІ АУДАН ӨТКЕН СЕНБІДЕ ОЙЫЛ СЕЛОСЫНДА «ХАН ТӘТТІЛЕРІ» АТТЫ КОНДИТЕРЛІК ДҮКЕН АШЫЛДЫ. ЖАС КӘСІПКЕРДІ АУДАН 
ӘКІМІ АСҚАР ҚАЗЫБАЕВ ҚҰТТЫҚТАП, ЛЕБІЗІН БІЛДІРСЕ, ҚУАНЫШТЫ БӨЛІСУГЕ КЕЛГЕН ТУЫСТАРЫ ІСІНЕ СӘТТІЛІК ТІЛЕДІ.ӘКІМІ АСҚАР ҚАЗЫБАЕВ ҚҰТТЫҚТАП, ЛЕБІЗІН БІЛДІРСЕ, ҚУАНЫШТЫ БӨЛІСУГЕ КЕЛГЕН ТУЫСТАРЫ ІСІНЕ СӘТТІЛІК ТІЛЕДІ.
ОЙЫЛ СЕЛОСЫНЫҢ ТҰРҒЫНЫ ӘСЕМГҮЛ ШӘКЕНОВА КӨП БАЛАЛЫ АНА.  ОЙЫЛ СЕЛОСЫНЫҢ ТҰРҒЫНЫ ӘСЕМГҮЛ ШӘКЕНОВА КӨП БАЛАЛЫ АНА.  

мемлекеттік грантқа тәтті 
өнімдер дайындауға қажетті 
жабдықтар сатып алған-ды. 
Олардың барлық мүмкіндігін 
пайдалануға үйдің тарлық еткені 
рас. Сондықтан көшенің қарсы 
бетіндегі ағайынының көне үйін 
сатып алды. Әрине, мемлекеттен 
алған 1250 мың теңге қажетті 
жабдықтардан ауысқан жоқ. 

Қолы шебер жолдасы Қайрат 
көне үйдің ішін адам танымастай 
жайнатып қойды. Тазалық 
пен ұқып ұштасқан жерде 
тұтынушының талғамынан 
шығатын тәтті өнімдер сөреде 
самсап тұр. «Жақсыны көрмекке» 
жиналған жұртшылық дүкеннің 
ашылу салтанатына арнайы 
жайылған дастарқаннан дәм 

татты. Ал, жаңа кәсіпкерлік 
нысанның атауын Әсемгүлдің өзі 
былай түсіндірді: «Махаббатпен» 
жасалған. «Қайсарлық» танытқан. 
«Көркем әсемделген». «Хан» 
тәттілері. Балаларының атынан 
құралған Ойыл ауданындағы 
алғашқы кондитерлік дүкен иесі 
«Әр адам ханға лайық өмір сүруге 
құқылы» - дейді.

ОТБАСЫНДАҒЫ ЗОРЛЫҚ ЗОМБЫЛЫҚҚА ЖОЛ ЖОҚ!

емес, барша қоғамның, жергілікті 
атқару органы мен білім беру 
ұйымдарының, психологтар 
мен ата-аналардың бірлескен 
күштерінсіз мүмкін емес.
Тұрмыстық зомбылықта көбіне 
зардап шегетіндер – әйелдер 
мен жас балалар. Бала үшін 
ата-анасының үйі әрқашан ең 
қауіпсіз жер бола бермейтінін 
айғақтайтын фактілер жиі 
кездеседі. Балаларға, әсіресе 
кішкентайларға зорлық-
зомбылықтың үй, отбасы 
ішінде көрсетілуі көзге түсе 
қоймағандықтан, көп жағдайда 
мойындалмайды. Бірақ қалай 
десек те, отбасылық зорлық-
зомбылыққа көз жұма қарауға 
болмайды. Отбасында ойран 
салатындар жазаға тартылмаса, 

олар одан бетер басынып кетеді. 
Ал жапа шеккендер мүлдем 
қорғаусыз қалады. 
Мұндай әрекеттер үшін жазаны 
күшейтетін кез келді деп 
санаймын. Зардап шеккен 
жандар елдің сөзінен немесе 
біреудің қысым жасауынан 
қорықпауы қажет. Сондықтан, 
зорлық зомбылықтың санын 
емес, зорлық зомбылықты 
жою қамын қарастыру қажет. 
Зорлық зомбылықтың себепшісі 
болмай, жоюшысы болайық. 
Сонда ғана зорлық зомбылықтың 
қоршауынан шығамыз. Қысымсыз 
өскен өскелең ұрпақ - біздің 
жарқын болашағымыздың кепілі.

Айбибі ҚҰСПАНҚЫЗЫ,Айбибі ҚҰСПАНҚЫЗЫ,
 Ойыл ауданы ПБ ЖПҚБ ӘЗЗҚ  Ойыл ауданы ПБ ЖПҚБ ӘЗЗҚ 

тобының инспекторы.тобының инспекторы.

16-19 ақпан күндері Щучинск қа-
ласында қоян-қолтық ұрыстан 
Қазақстан Республикасының 
чемпионаты өтті. 60 кг салмақта 
ел намысын қорғаған Ойылдың 

ҰЛАН 8-ШІ МӘРТЕ 
ҚР ЧЕМПИОНЫ АТАНДЫ

өрені - Ұлан Мұқашев ҚР чемпи-
оны атанды.
Ұлан осымен 8-ші мәрте ҚР чем-
пионы болды. 
Жарайсың, Ұлан! 

Өткен апта Ақтөбе обаға қарсы 
күрес станциясының дәрігер-бак-
териологы, магистр Бақытбек 
Таубаев ауданға іссапармен кел-
ді. Аудандық ветеринариялық 
стансасы, Ойыл обаға қарсы 
күрес бөлімшесінің мамандары 
және шаруа қожалық басшыла-
ры мен кездесу өткізді. Кездесуді 
ашқан аудан әкімінің орынбаса-
ры Мұратбай Айдарбаев қатына-
сушыларды еркін пікір алысуға 
шақырды. 
Ойыл обаға қарсы күрес бөлім-
шесінің бастығы Асылзат Өте-
пбергенова Ойыл обаға қарсы 
күрес бөлімшесінің 2022 жылғы 
атқарылған және алда атқарыла-

БІРЛЕСІП ШЕШКЕН ІС ТИІМДІ
тын жұмыстарға тоқталып өтсе,-
Бақытбек Таубаев обаға қарсы 
және ветеринариялық қызмет-
тердің оба инфекциясы бойынша 
ведомствоаралық байланысының 
мәселелері жөнінде тоқталып 
өтті.
 Келесі кезекте Ойыл аудандық 
ветеринарлық стансасының ди-
ректоры директоры Серік Сар-
мұқанов «Сібір жарасының, эпи-
демиологиялық ахуалы»,  Ойыл 
аудандық санитариялық-эпиде-
миологиялық бақылау басқар-
масының басшысы Ғарифолла 
Құбаев «Оба.Күйдіргі. Сарып.
Туляремия ауруларының Ойыл 
ауданы бойынша 2022 жылғы 

эпидемиологиялық жағдайы», 
аудандық аумақтық ветеринари-
ялық бақылау және қадағалау 
инспекциясының басшысы Өр-
кен Қожағалиев 2022 жылдың 
қорытындысы бойынша Ойыл ау-
данында ветеринариялық бақы-
лауды және қадағалауды жүзеге 
асыру» жөнінде баяндама жаса-
ды. 
Кездесуге қатысушылар тара-
пынан ұсыныстар мен сауалдар 
қойылып, осындай кездесулер, 
дөңгелек үстелдер ұйымдасқан 
түрде жиі өткізу керек екенін және 
әрі қарай сапалы әрі нәтижелі жұ-
мыс атқаруға шақырды. 

ӨЗ ТІЛШІМІЗ.ӨЗ ТІЛШІМІЗ.

Исатай-Махамбет көтерілісі 
қазақ халқының ұлт-азаттық 
күрестері қатарындағы ең 
маңыздылардың бірі болып 
есептеледі. Ол – шегі көрін-
бейтін мұхит тәрізді мол дү-
ние. Және бұл көтеріліс пен 
онымен байланысты оқиға-
лардың бүгінгі күнгі актуал-
дығы орасан зор. Көтеріліс-
шілер жеңіліске ұшырап 
қосымша қол жинамақ мақ-
сатымен Кіші Жүзді аралап 
кеткен екі батырдың іс-әре-
кеттерін тыңшылар қадағалап 
отырғаны және із қуалап жүр-
гендері белгілі. Батырлардың 
көзін жойып жіберуге құн да 
белгіленгені тарихи шындық.    
Көтеріліске жаңа серпін бе-
ремін деп ұмтылыс жасап 
жүрген Исатай батырдың 
тағы бір ерлігі мен көсемдік 
қасиетін айқындайтын көп-
ке белгілі ерекше тарихи 
оқиғаға келесі жылы 175 жыл 
толады. Ол Исатай батыр-
дың Адай-Кете текетіресіне 
төрелік жасап тоқтатудағы 
табандылығы. Бұл оқиға тура-
лы белгілі жазушы, тарихшы 
Әнес Сарайдың «Исатай 
және Махамбет» атты зерттеу 
кітабында анық-қанығы ай-
қындалып жақсы баяндаған. 
Және ақын-жырау Ығылман 
Шөрекұлының дастанында 
айтылады дейді көнекөз ауы-
зекі ақпарат жинақтаушылар. 
Біріншіден, ел аралап жүріп 
Исатай батыр, халықтың ақ 
патшаға шен-шекпенге са-
тылып, солардың саясатын 
жүргізіп отырған хан тұқымы-
на жан-тәнімен қарсы екенін 
онан әрі терең түсінеді.
Сонымен қатар руаралық ба-
рымта-сарымталардан баста-
ры өзара бірікпей отырған 
халықтың өзінің негізгі жауына 
қарсы «бір жағадан бас, бір 
жеңнен қол шығара» алмай 
отырғандығы да өкінішті еді. 
Солардың бірі Адай-Кете ара-
сындағы алты жылдай уақытқа 
созылып асқынып тұрған те-
кетірес дау еді. 
Жер мен теңіз арасындағы 
Қарақұм шабындығын бірде 
Адайлар, бірде Кетелер қы-
стап жүретін. Бірақ жер Кете-
лерге қарасты болған екен. 
1834 жылы күзеуде Кетелер 
әлгі Қарақұмда көп шөп ша-
уып, малға азық болсын деп 
қысқа дайындалады. Адай-
лардың да үміті осы жерде 
қыстау еді. Кетелердің дай-
ындықтарын көріп олар мая-
ланған шөптерге малын жай-
ып қоя береді. Бұл жағдай ара 
қатынасты шиеленістіретін  
тағы бір оқиғаға әкеліп соға-

ҚАЙСАР МІНЕЗДІ САРМАН БИ
(Бабалар салған тарих жолдары)

ды. Сойыл бұлғасқан сойқын-
да Адайдың  сыйлы азаматы 
Құдайберген жан тәсілім қы-
лады. Кетелер Адайларды қы-
стағына кіргізбейді. Ерегескен 
Адайлар Кетелердің маялаған 
шөптерін өртеп кетеді...  Кісі 
өлімі орын алған оқиға Кете-
лерді де қатты ойландыра-
ды. Қателік болғанын өзара 
мойындап, екі араны бүтіндеу 
үшін бітімгершілік мақсат-
пен елшілікке кімді жібереміз 
деп ақылдасып отырған ру 
ақсақалдарының алдына, өз 
орталарынан Сарман би кө-
теріліп, елшілікке баруға дай-
ын екенін білдіреді. Әртүрлі 
күдікті ойлар айтылғанмен  
елге белгілі, сөзге шешен, 
білегі мықты, Адай жұртын 
етене танитын  батыр Сар-
ман би өзінің  бет алысынан 
қайтпайды. Тіпті  Адайлар-
ды ыза кернеп отырғанын 
білетінін айтып, жанына екі 
жігіттің қосылуын талап етеді. 
Бұл лаулап жанып тұрған отқа 
оны сөндіремін деп кірумен 
тең шешім еді... Әлі де кідіре 
тұрайық деушілер де болған 
көрінеді, бірақ Сарман би еш 
сөзге құлақ аспай жігіттерімен 
жүріп кетеді... Жол сонша 
алыс болмағандықтан Кете-
лер мазалары қашып асыға 
хабар күтеді.  
...Хабарды ұзаққа создыр-
май жаушылар ескен желдей 
жеткізеді... Адайлар болса 
Құдайбергеннің өлімінен қа-
бырғаларына қан қатып, ащы 
кектен буынып отырып Майлы 
Кете Сарман би бастаған ел-
шілердің аузын да аштырмай 
бауыздап тастайды... Онымен 
қоймай Адайлар сегіз жүз 
атқа қонған  күшпенен тағы 
да Кетелерге қарсы жорыққа 
шығады. Қарақұм маңайында 
күн суып, теңіз жағасындағы 
табиғат бұлқан-талқан болды. 
Су мұз боп қатып, көктайғақта 
аттар аяқ баса алмауы сал-
дарынан, Кетелердің қолы-
ның аз болуына қарамастан, 
жеңіліске ұшырайды. Қалып-
тасқан жағдай, екі жақтың 
азаматтары татуласуы, бітімге 
келу керектігін айқындайды. 
Текетірес дауды шешудің түй-
іні, жазықсыз өлген елші Сар-
ман бидің қанының өтелуінде 
екенін екі жақта білді...
Исатай  батыр бұл араздықтың 
ініне су құймай, мәмілеге келіп 
қол жию мүмкін болмайтынын 
түсініп, дауласқан елді бітімге 
келтіруді ойластырады.
1838 жылдың 24 маусымын-
да казак-орыс әскерінің ата-
маны, генерал-майор Пока-
тиловтың Орынборға берген 

ақпарында былай делінген: 
«...мамыр айында Үшбөкен-
байда Исатайға Қайыпқали 
келіп қосылады (Әнес Сарай 
«Исатай мен Махамбет» 303 
бет). Бұлардың жиынының 
мақсаты – барымталасқан қа-
зақтарды біріктіру. Исатайдың 
да, Қайыпқалидың да шепке 
зиян келтіру ойында жоқ». 
Ал Баймағамбет Айшуақов 
болса: « Исатай өзара араз-
дасқан Әлім мен Адай руының 
адамдарын май айында тату-
ластырды» деген... 
Сонымен Исатайдың сәлемі 
бойынша Кетелер Үшбөкен-
байда мамырдың соңғы ап-
тасында үш жерден үй тігеді. 
Үш тайпа ел үш жақтан жина-
лады. Исатай батыр бастаған 
топ Кете-Адай дауына төрелік 
айтуды көтеріліске үндеу-
дің пәрменді құралы ретінде 
ұтымды пайдаланғанын айта 
кетуіміз керек. Бұл Кіші Жүздің 
қалың жиналысына айналға-
лы тұрған жиынға Исатайды 
жалаулатып Жүсіп Құланұлы 
мұздай қарулы 500 қолмен 
келеді. Жан жақтан өз жа-
сағымен жиылған Қайыпқали, 
Шектіден Есет Көтібарұлы, 
Адайдан Сүйінқара Шабай ба-
тыр  мен Мәмбетнияз мырза, 
Шали Кете Құдайберген де 
бұл жиынға бастан аяқ мұрын-
дық болады. 
Исатай үш тайпа елдің игі жақ-
сыларына өзінің кесімін ай-
тады. Ол алыстан орап, ұзын 
ырға сөз толғап дәлелді жүйе-
мен буып, аталарының сүйегі 
жатқан Қарақұмды Адайларға 
алып береді. Оның есесіне ел-
шіні өлтірген Адайларға азуды 
қатты басады. Нақақтан қаны 
төгілген Сарман би бастаған 
үш елшінің әрқайсысын бес 
адам деп бағалап, Адайдың 
он бес ерін құнсыз кетірді. 
Бұрын бұндай төрелік айтқан 
ешкім жоқ еді. Бірақ төрелік 
қағазға жазған, қатып қалған 
заң емес-ті, келесіне келтіріп, 
қисынын тапқан көсемдік еді. 
Ешқайсысы мұның теріс деп, 
батырлың бетіне қарап дау 
айта алмады. Себебі түбіне 
жеткізбейтін, екі жағы бірдей 
кінәлі пәлен жылдан қорда-
ланған айып-күнә ұсақ түйекті 
жіпке тізбей, кесектеп тура-
лып екі ауыз сөзбен бітірілді. 
Кете-Адай бір-біріне тышқақ 
лақ құн бермей, барға қанағат, 
жоққа салауат айтып, бір-бірі-
не құшақ жайып, бауырымдап, 
төс қағыстырды. Неше жыл қа-
тыса алмай қалған құдандалы 
жекжаттар жылап көрісті. «Үш 
Алшынның баласы, бірің аға 
болғанда, бірің іні, топырақты 

өлімің бір, мына жалған, анау 
мақшарда* да бір ошақтың 
басынан табыласың. Шын 
жауың араздасқан ағайы-
ның емес, анау, обыр патша, 
сатқын төре! Қаһарыңды сон-
да төк! Қылышыңды соған 
шап! Әмин!» - деп Исатай ба-
тыр бата беріп елді таратады. 
(* о дүниеде деген ұғымда).
Исатай мен Қайыпқали жа-
сақтарының қосылғаны елді 
бітістіру мақсатымен осылай 
аяқталып сағынысқан ел өліге 
бата қылып, тіріге сәлем беріп, 
айттап кеткен екен. Осылай 
1838 жылдың мамыр айының 
соңында Ығылман Шөрекұлы-
ның дастанынан да мәлім 
Адай мен Кете арасындағы 
қанды дау Исатайдың төрелік 
айтуымен кесім шығарғаны 
Үшбөкенбайдағы Қайнар өзені 
жағалауында болған тари-
хи оқиға. Ондағы Сарман би 
бастаған елшілердің өліміне 
байланысты қабылданған әділ 
шешімдері мен олардың нәти-
желері жалпы Исатай-Махам-
бет көтерілісінің ел бірлігі мен 
татулығына қосқан зор үлесі 
мен көрсетіп кеткен үлгісі бо-
лып есептелетіні тарихи мәні 
бар ақиқат. Бұл жиынның қа-
зақ халқының тұтастығы мен 
ынтымағы үшін мәнісінің аса 
қымбат екені бүгінгі таңда да 
айқын сезіледі.
Бұл бабаларымыз салып кет-
кен тарихи жолдарға тағы бір 
үңіліп қарауға, қолыма қалам 
алуға мен үшін ноқта болған, 
ол он екі жыл бұрын түсіріліп, 
күні бүгінге дейін экранға бел-
гісіз себептермен шықпай 
отырған «Махамбет» атты 
көркем фильмді (сценарий ав-
торы Олжас Сүлейменов, ре-
жиссері – Сламбек Тәуекел) 
көруім болды.  
Дәл қазіргі кезеңде халқымы-
здың бірлігі мен еліміздің ты-
ныштығын сақтаудың қанша-
лықты маңызды екенін Исатай 
мен Сарман бабаларымыз-
дың істері мен өситеттерінен 
дәлел таба аламыз.

******
Қазақ халқының тарихындағы  
көптеген белгісіз ұмыт болып 
кеткен, тек ел аузында сақта-
лып қалған ақ таңбалар біздің 
әңгімеміздің тіліне тиек болып 
отырған сөзсіз ел тарихында 
ойып салған орны бар Сар-
ман би. Өкінішке қарай, ресми 
құжаттар арасында анда-сан-
да есімі аталғаны болмаса 
деректер көп кездесе бермей-
ді, әлде болмаса біз бірінші 
бөлімде баяндалған  оқиға-
дан басқа деректерге кездесе 
алмай жүрміз бе, әйтеуір ел 

жадында ұлықталған кейбір 
оқиғаларға тоқталып өтуді 
жөн көрдім.                                
Сарман Көккөзұлы (ресми құ-
жаттарда Сәңкібайұлы деп те 
аталса керек) Кете руының 
Майлы тармағынан шыққан 
бүкіл кете руының атынан 
сөйлеген абыройлы би, батыр 
болған екен. Бір белгілі ресми 
құжатқа назар аударайық.
«История Казахстана в рус-
ских источниках ХVI-XX ве-
ков» VIII том, часть I, «О по-
четнейших и влиятельнейших 
ордынцах» (Алматы, «Дай-
кПресс», 2006)
23. САНКИБАЕВ САРМАН  
(арабша графика), 52 лет, 
бий, батыр. Высокого роста, 
строен, худощав, с приятным 
лицом, большим орлиным но-
сом, русой бородой и усами. 
Майлиева отделения, сагын-
дыкова подотделения. Тамга 
+ . Место кочевания: летнее 
– на реках Уиле, Кииле, Боль-
шой и Малой Хобде, Илеку и 
Чингирлау, зимнее – на Атрау. 
Имеет трех жен и детей. Бо-
гат. Хорошего ума; неграмо-
тен; характера бойкого; вос-
приимчивого, живого; говорит 
хорошо и основательно; осо-
бенно внимателен к нуждам 
своих  одноотделенцев и лю-
бим  ими. Как старший в отде-
лении имеет в нем влияние,  
в орде – никакого. Предан, 
наград не получал. Под судом 
и следствием не состоит, в не-
благонамеренных и неприлич-
ных поступках изобличаем не 
был, предосудительных стра-
стей я за ним не замечал.
- Сарман Сағкимбай ұғлы. 
Арабша теріс терілген. Сар-
ман Сәңкібайұлы. ММА. +таң-
басы 174-184 Кете руының 
белгілі қырғыздары – 24 адам.
Бұл 1850 жылғы 26 июньде-
гі ерекше тапсырмалар чи-
новнигі В.М.Лазаревскийдің 
Орынбор шекара комиссия-
сының төрағасы М.В.Лады-
женскийге донесениесі.
Міне осы ресми құжаттың өзі 
Сарман бидің бейнесін жан 
жақты айқындап беретін си-
яқты. Орыс чиновнигінің өзі 
аса бір құрмет тұтатын тұрғы-
дан мінездеме бергендей.
Ауыз әдебиетінде Ығылман 
жыраудың Сарман бидің руы 
жөніндегі қателігінің себебін 
білу өте қиын, бірақ ол туралы 
айтқан сөздері ұрпақ үшін құн-
сыз дүние. Мысалы жоғарыда 
айтылған тарихи оқиға туралы 
Ығылман Шөрекұлы былай 
дейді:
Шали Кете Сарманның,
Қамы үшін елдің барғанның
Сегіз арыс Адайға,
Мәмбетнияз  би болып,
Тар қақтыққа үйреніп,
Арада жүрген елшіні
Өлтірмекке қармандың.
Адайдан шыққан Әли деп,
Кетеден шыққан Шали деп,
Мұндай болған зор істі
Басуға келмес әлің деп,
Шаһит қылып бауыздап
Соңында кетті арманың.
Сарманның қаны бос кетпей,
Майданды  жерде пышырап
Зор қазаға ұшырап
Адай содан қарғалдың».
Сарман бидің әділеттілігі мен 
шешендігін Адай руының игі 
жақсылары бұрыннан біл-
ген екен, тіпті бірнеше рет 
адай-түркімен арасындағы 
дауларға төрелік еткені айты-
лады. Тіпті бір даудың әділ 
бітіміне риза болған Fдай елі 
тұтқынға түскен түркіменнің 
текті қызын әйелдікке сый-
лағаны белгілі. 
Тағы бірде Адайлардың мың 
жылқысы жоғалады. Жоқ іздеп 
бір топ адам Сарманға келіп 
жүгінеді. Әділін осы айтады 
деп. Сонда Сарман сұраған: 
"Ұрыны ұстадыңдар ма? Көр-
ген бар ма? Малыңның бір 
бөлігі шықты ма осы жақтан?". 
Іздеушілер "Жоқ"-дейді. "Олай 
болса, кімге төлетеміз? Әй-
тсе де жоқ жоғалтып, үлкен 
шығынға ұшырап отырған-

дықтан, бізден көмек мың 
тоқты, ертең қой болады, 
өсіп-өнеді. Риза болыңдар" - 
деген екен. Оның әділеттілігі-
не риза болған жоқ іздеушілер 
«мың жылқы» бітіміне келісіп, 
елдеріне қайтқан.  "Сарманы 
бар елдің арман бар ма?"   де-
ген сөз қалған. 
Аты мәшһүр Мырзабай жырау 
былай деген:
Адай мен Кете дау болған,
Бекер қырған бір-бірін,
Құртамыз деп ұрғанын
Бітім қылды арада
Сарман би шешен дүлділім.
Қазіргі Ақтөбе облысы Ойыл 
ауданы Саралжын елді ме-
кенінде екі рулы елдің арасын-
да үлкен қақтығыс  болады. 35 
адам қаза тапқан қақтығысқа 
өзі қатысып – қылышының қы-
рымен бірнешеуін аттан ұрып 
құлатып, қырғынды тоқтатады. 
Би, батырлар жиналған бітім 
болады. Бітімді Сарманнан 
сұрайды. Оның айтуымен екі 
жақтың қаза болған адамдары 
бір молаға жерленеді. Басы-
на темір шарбақ қойылады. 
Естуімізше, жергілікті тұрғын-
дардың айтуы бойынша, бір-
ліктің белгісі ретінде молаға 
әлі күнге дейін адамдар табы-
нады дейді.  
Орал облысы Тайпақ ауда-
нында Сарман төбе деген үл-
кен ауыл бар. Осы ауыл бидің 
есімімен аталған. Ертеде сол 
жерде үлкен жанжал, қантөгіс 
болып соған Сарман биді ал-
дырады. Ол кезде даланың 
демократиясы, бітім айтатын 
биді халықтың өзі таңдайтын 
болған. Сарман бидің сөзінен 
ел бітімге келіп риза болған 
екен. 
Оқиғалық шындығы дәлел та-
батын елді біріктіруге, рулық 
қатынастардың ушығуынан 
туындаған талай дау дамай, 
қақтағыстарды кесім шығарып 
елді бітімге келтірген. «Сар-
ман келсе, құдайдан пәрмен 
келеді. Сол шешеді. Бізге бітім 
болады, бейбіт өмір болады. 
Елге ырыс-береке қонады» 
деп соның билік айтқанына 
жүгінген, төрелігін күткен.
Өкінішке қарай көп дерек-
тер ауыз әдебиеті болғасын 
жоғалған. Дегенмен іздеймін, 
зерттеймін деушілерге азық 
болатын деректер табылаты-
ны анық, нүкте қоюға болмай-
ды. «Сарманның әкесі Көккөз 
би Сырым Датұлы көтерілісін-
де Сырымның оң қолы болған. 
Содан тәрбие алған, ізін қуған. 
Елдің ішкі бірлігін сақтауға 
маңдай терін төккен, өмірін 
құрбан қылған» - деген, қо-
сымша зерттеуді талап ететін 
ақпараттар бар.  
Істеген істері мен халық за-
рын зарлап, алты алаштының 
ұлдарын, тек сөзбен ғана ел-
дікке пен бірлікке шақырған 
Сарман би сияқты барлық 
кемеңгер аталарымыздың 
есімдері ешқашан ұмытылма-
сын,  ұрпақтарды тәрбиелеу 
мақсатында, қазақтың ұрпақ 
назарына ұсынатын сан ғасы-
рлық тарихы бар екенін терең 
зерттеп, ұлылардың аттары 
халық жадынан орын алу үшін 
оларға ескерткіштер орнатып, 
көшелердің атауларын беріп, 
әдеби, бейне және кино-
шығармалар шығарып жатсақ 
елділігіміз қуат алар еді деп 
ойлаймын. 
Халық арасында кең тараған 
Сарман би бабамыз туралы 
деректерді жинауға жәрдемін 
берген ақтөбелік азамат Ізба-
сар Серғазиұлы Карамолди-
новке ризашылығым шексіз.  
2023 жылдың маусым айында 
Исатай-Махамбет көтерілісінің 
аса бір ірі оқиғаларының бірі - 
Үшбөкенбай бітіміне 175 жыл 
толатынын ұмытпайық, ағай-
ын: «Аруақ разы болмай, тірі 
байымайды» деген халқымыз!

Серікқали БИСАҚАЕВСерікқали БИСАҚАЕВ
техника ғылымының докторы, техника ғылымының докторы, 
ҚР мен ТМД елдері академи-ҚР мен ТМД елдері академи-

яларының академигі.     яларының академигі.     

Газет аптасына бір рет шығады.
Таралымы 1442 дана. Тапсырыс 286 
Көлемі 1 баспа табақ, индекс 65525

ҰҚК Шекара қызметіні мемлекеттік 
шекара тыныштығын қамтамасыз 
ететін қуатты құрылым. 
2020 жылғы наурызда Қазақстан 
Республикасы Президентінің 
Жарлығымен Қазақстан Респу-
бликасы ҰҚК Шекара қызметі 
реформаға ұшырады, оның шең-
берінде Қазақстан Республика-
сы Ұлттық қауіпсіздік комитетінің 
жүйесіне толық интеграцияланған 
Шекара қызметінің қазіргі за-
манғы құрылымы құрылды.  
Офицерлерді Алматы 
қаласындағы Қазақстан 
Республикасы ҰҚК Шекара 
академиясында дайындайды. Бұл 
өткен жылы өзінің 90 жылдығын 
атап өткен ғасырға жуық тарихы 
бар жоғары әскери оқу орны. 
Жоғары білімнің білім беру 
бағдарламалары бойынша 
Қазақстан Республикасы Ұлттық 
қауіпсіздік органдарының әскери, 
арнаулы оқу орындарына 
қабылданады: 
1) орта немесе орта білімнен кей-
інгі білімі бар, әскери қызмет өт-
кермеген, оқуға түскен жылы он 
жеті жасқа толған, бірақ жиырма 
бір жастан аспаған азаматтар; 2) 
әскери қызмет немесе арнаулы 
мемлекеттік органдарда қызмет 
өткерген азаматтар және әскер-
ге шақыру бойынша мерзімді 
әскери қызмет өткеретін әскери 
қызметшілер оқуға түскен жылы 
жиырма төрт жасқа толғанға 
дейін; 3) келісімшарт бойынша 
әскери қызмет өткеретін әскери 
қызметшілер не арнаулы мемле-
кеттік органдарда қызмет өтке-
ретін қызметкерлер оқуға түскен 
жылы жиырма бес жасқа толғанға 
дейін. Қазақстан Республикасы 
ҰҚК шекара академиясына 
және Ресей Федерациясының 
Жоғары әскери оқу орындарына 
түсуге үміткерлер оқуға 
түсу жылының алдындағы 1 
қарашаға дейін тұрғылықты 
жері немесе қызметі бойынша 
ҰҚК органдарына тестілеуді 
тапсыру және оқу тілін көрсете 
отырып, келесі құжаттарды 
тапсырады: - запастағы әскерге 
шақырылушылар мен әскери 
міндеттілер-еркін нысандағы 
өтініш; - әскери қызметшілер 
-басшылықпен келісілген 
еркін нысандағы баянат (ҰҚК 
органдары). Жоғары білімнің білім 
беру бағдарламалары бойынша 
ҰҚО жоғары оқу орындарына 
түсетін адамдардың өтініштеріне 
(баянатқа) қоса беріледі: 1) 
қосымшасы бар жалпы орта білім 
туралы аттестаттың көшірмесі 
немесе техникалық және кәсіптік 
білім туралы не орта білімнен 
кейінгі білім туралы дипломның 
көшірмесі;
2)Қазақстан Республикасы 
Білім және ғылым министрінің 
2015 жылғы 28 қаңтардағы № 
39 бұйрығымен бекітілген ны-
санға сәйкес білім беруді аяқта-
маған адамдарға, жалпы орта, 
техникалық және кәсіптік, сон-
дай-ақ орта білімнен кейінгі білім 
беру ұйымдарына берілетін 
анықтама (түпнұсқа) «Білім 
туралы құжаттардың түрлерін, 
құжаттардың нысандарын 
бекіту туралы мемлекеттік 
үлгідегі білім туралы және 
оларды есепке алу мен беру 
қағидалары, өз үлгісіндегі білім 
туралы құжаттардың мазмұнына 
қойылатын негізгі талаптар және 
оларды есепке алу мен беру 
қағидалары, сондай-ақ білім беру 
ұйымдарында білімін аяқтамаған 
адамдарға берілетін анықтама 
нысаны туралы» (Нормативтік 
құқықтық актілерді мемлекеттік 
тіркеу тізілімінде №10348 болып 
тіркелген);                 
3) жеке куәліктің көшірмесі; 
4) туу туралы куәліктің көшірмесі; 
5) алты фотосурет (бас киімсіз, 
өлшемі 4,5 х 6 см); 
6) Өмірбаян және сауалнама. 
Қызмет және тұрғылықты жері 
бойынша оқуға үміткерлер әске-

ШЕКАРА ҚЫЗМЕТІ 
ШАҚЫРАДЫ!

ри-дәрігерлік комиссияларда 
психофизиологиялық және ме-
дициналық куәландырудан, сон-
дай-ақ қызметке жарамдылығын 
анықтау үшін полиграфологи-
ялық зерттеуден өтеді. Ағымдағы 
жылғы және өткен жылдардағы 
жалпы білім беретін мектептердің 
түлектері қатарынан оқуға үміт-
керлер шекара академиясына 
ҰБТ нәтижелерімен келеді, олар-
ды таңдаған мамандығын еске-
ре отырып, ғылым және білім 
министрлігі белгілеген тәртіппен 
жергілікті жерлерде тапсырады. 
Түпкілікті кәсіби іріктеуге қатысу 
үшін кандидат ҰҚО ЖОО комис-
сиясының құрамына, оның ішінде 
салыстырып тексеру жүргізу үшін 
мынадай құжаттардың түпнұсқа-
ларын ұсынады:
Жоғары білімнің білім беру 
бағдарламалары бойынша – жеке 
басын куәландыратын құжат, 
қосымшасы бар жалпы орта 
білім туралы аттестат немесе 
қосымшасы бар техникалық және 
кәсіптік білім туралы не орта 
білімнен кейінгі білім туралы 
диплом, тестілеу нәтижелері 
кемінде 50 балл болатын ұлттық 
бірыңғай тестілеу (бұдан әрі 
– ҰБТ) нәтижелері бойынша 
сертификат, оның ішінде кемінде 
5 балл - Қазақстан тарихы, 
математикалық сауаттылық, 
оқу сауаттылығы (оқыту тілінде) 
және әрбір бейіндік пән бойынша 
кемінде 5 балл. Бұдан басқа, 
жоғарыда көрсетілген талаптарға 
сәйкес келмейтін түпкілікті кәсіби 
іріктеуге қатысуға кандидаттарға 
жол берілмейді.
Шекара қызметі қатарында жұмыс 
істеудің қандай артықшылықтары:
 Әскери қызмет – бұл әскери 
қызметшінің өзін де, оның 
отбасы мүшелерін де әлеуметтік 
қорғауды қамтамасыз ететін 
кәсіби өсу перспективаларын 
беретін мемлекеттік қызметтің 
ерекше түрі. Бұл тұрақтылық, 
лайықты жалақы. 
Ай сайын әскери қызметшілер 
лауазымдық жалақыны, әскери 
атағы бойынша жалақыны 
және қызмет өткерудің 
ерекше жағдайлары үшін 
үстемеақыларды және нарядта 
қызмет өткеру кезінде ақшалай 
өтемақы төлеуді, заттай мүлікпен 
қамтамасыз етуді, сауықтыруға 
жәрдемақы төлей отырып, жыл 
сайынғы ақылы демалысты, 
тегін медициналық қамтамасыз 
етуді, 47 жастан бастап лайықты 
зейнетақымен қамтамасыз етуді 
қамтитын ақшалай үлеспен 
қамтамасыз етіледі.  2018 жыл-
дың 1 қаңтарынан бастап әскери 
қызметшілер тұрғын үй төлем-
дерін жүзеге асыру арқылы 
тұрғын үймен қамтамасыз ету 
жүйесіне ауыстырылды. Бұл 
ретте қызметтік тұрғын үйді одан 
әрі жекешелендіру мүмкіндігімен 
алу немесе жекешелендіруге 
жатпайтын қызметтік тұрғын 
үйді өтеусіз жекешелендіру 
құқығының орнына ақшалай 
өтемақы алу құқығы сақталды.
 Әскери қызметшілер мен 
олардың отбасы мүшелері 
Әскери қызмет өткеру кезеңінде 
мемлекет есебінен тұрғын 
үймен қамтамасыз етіледі. 
Әскери қызметшілерге ай сайын 
отбасының әрбір мүшесіне 
31734 теңге мөлшерінде тұрғын 
үй төлемдері төленеді. Тұрғын 
үй төлемдерін Екінші деңгейдегі 
банктер арқылы, сондай-ақ 
«Отбасы банкі» арқылы тұрғын 
үй сатып алу үшін пайдалануға 
болады. 
Тұрғын үй төлемдері моделінің 
ерекшелігі – бұл әскери қызмет 
өткеру кезеңінде де, қызметтен 
кейін де жеке меншікке тұрғын 
үй сатып алу арқылы әскери 
қызметші мен оның отбасын 
қамтамасыз етуге мүмкіндік 
береді. 

ҰҚК ШҚ Ақтөбе облысы ҰҚК ШҚ Ақтөбе облысы 
бойынша департаментібойынша департаменті

Қызылша - жоғары жұқпалы виру-
стық ауру. 
Қызылша вирусы (Morbillivirus) 
өте жұқпалы, ауа тамшылары 
арқылы тез таралады. Яғни, на-
уқас түшкіргенде, жөтелгенде не-
месе сөйлескенде ауаға түскен 
шырыштың ең кішкентай тамшы-
ларын жұту арқылы жұқтыруға 
болады. 
Қызылша вирусы ауру адам 
үй-жайдан шыққаннан кейін екі 
сағатқа дейін ауада және беттер-
де өмір сүре алады.
Қызылшаның инкубациялық ке-
зеңі (яғни симптомдар әлі көрін-
бейтін кезең) 6-21 күнді құрайды. 
Содан кейін аурудың кезеңі келесі 
белгілермен басталады: жоғары 
температура, бас ауруы, мұрын-
ның ағуы, құрғақ жөтел, лимфа 
түйіндерінің ұлғаюы, көздің шы-
рышты қабығының қабынуы (көз-
ден жас ағуы, жарықтан қорқу, 
іріңді ағу), іш өту және құсу. Ауру-
дың 4-5-ші күнінде қызыл бөртпе 
пайда болады, ол бас терісі мен 
бет терісінен басталып, содан 
кейін бүкіл денеге таралады. 
Симптомдары бар ауру 4 аптаға-
дейіннемесеодан да көпуақытқа-
созылады.
Ауру пневмонияға, құлақ инфек-

ҚЫЗЫЛША  АУРУЫ 

ТУРАЛЫ НЕ БІЛУ КЕРЕК?

циясына, мидың қабынуына – эн-
цефалитке, басқа да ауыр асқы-
нуларға, мүгедектік пен өлімге 
әкелуі мүмкін.
Қызылшаға қарсы вакцинация 
50 жылдан астам уақыт бойы 
жүргізіліп келеді және осы жыл-
дар ішінде вакциналар алдын-а-
лудың қауіпсіз және тиімді әдісі 
ретінде дәлелденді. Вакцинация-
ның арқасында қызылша ауруын 
ондаған есе азайтуға мүмкіндік 
туды.
Қызылшаға қарсы профилакти-
калық егулердің ұлттық күнтіз-
бесіне сәйкес 12-15 айлық және 6 
жастағы балалар егіледі. 
Сондай-ақ, эпидемиологиялық 
көрсеткіштер бойынша қызылша-
мен егілмеген науқаспен тығыз 
байланыста болған 30 (отыз) 
жасқа дейінгі, вакцинация туралы 
деректерсіз немесе осы инфекци-
яға қарсы екінші профилактика-
лық екпесі жоқ адамдарға шұғыл 
вакцинация жүргізіледі.
Ойыл аудандық санитарлық-эпи-
демиологиялық бақылау басқар-
масы  аудан тұрғындарын про-
филактикалық егулерді уақтылы 
алуға және сол арқылы өздерін, 
туыстары мен жақындарын қа-
уіпсіздендіруге шақырады.

Ойыл аудандық санитариялық эпидемиологиялық Ойыл аудандық санитариялық эпидемиологиялық 
бақылау басқармасыбақылау басқармасы

Халықаралық азаматтық қорға-
ныс ұйымы (ХАҚҰ) Бас ассамбле-
ясының бұрыштамасына сәйкес 
жыл сайын 1 наурыз Бүкіләлемдік 
азаматтық қорғаныс күні болып 
аталып өтіледі.
Бұл күннің тарихы 1931 жылы 
Женева аймағы қауымдастығы 
деп аталатын, яғни әлемнің бар-
лық елдерінде жергілікті аймақ 
қауіпсіздігін құру туралы халықа-
ралық келісімдерге қол қоюмен 
басталды. Бүкіләлемдік азамат-
тық қорғаныс күні табиғи және 
техногендік сипаттағы төтенше 
жағдайлардың алдын алу әре-
кетінде мемлекеттің коорди-
нациясына, оған тұрғындарды 
дайындауға, мүмкін болатын 
шұғыл жағдайларға ұлттық тө-
тенше жағдайлар қызметтерін үй-
лестіруге бағытталған маңызды 
халықаралық акция.
Азаматтық қорғаныстың алғашқы 
мақсаты бейбіт халықты әскери 
іс-қимылдар жағдайында қорғау 
болады. Қазіргі таңда қарапайым 
азаматтың ұғымында, азамат-
тық қорғаныс - тек қана әскери 
уақыттың символы ретінде қа-
былданады. Өкінішке орай, бей-
біт уақытта да техногендік апат-
тардың, табиғи катаклизмдердің, 
халықаралық терроризмнің сал-
дары болып табылатын көптеген 
төтенше жағдайлар орын алады. 
Азаматтық қорғаныс қызметінің 
ауыр міндеті - бұл оқиғалардың 
алдын алу және салдарын жою 
ғана емес, сондай-ақ осындай 
жағдайда өзін қалай ұстау керек-
тігі туралы халық арасында түсін-
діру жұмыстарын жүргізу болып 
табылады.
Әлемнің 50-ден астам мемлекеті 
өз елдерінде қауіпсіздік аймағын 

құру үшін бірігуді ұйғарды, 20 ел 
оларға бақылаушы ретінде қо-
сылды. Бірлескен күш-жігердің 
нәтижесі ретінде 1972 жылғы 1 
наурызда Халықаралық Азамат-
тық қорғаныс ұйымы құрылды, ал 
ұйымды құру туралы құжатқа қол 
қою күні Дүниежүзілік Азаматтық 
қорғаныс күні ретінде мерекелен-
ді. 
Жыл сайын Бүкіл әлемдік азамат-
тық қорғаныс күні нақты ұранмен 
аталып өтіледі. Оның биылғы 
жылғы таңдалған тақырыбы: «Ұл-
тық экономиканы сақтау күшті 
Азаматтық қорғаныс». Өзге жан-
ды құтқару үшін өз өміріңді тәуе-
келге тігу оңай емес. Құтқарушы-
ның әрбір жұмыс күні ерлікке 
пара-пар. Дегенмен, бұл жерде 
көзсіз батылдықтан гөрі кәсіби 
біліктілік қажет. 
Осыған байланысты Бүкіләлемдік 
Азаматтық қорғаныс күнінің шең-
берінде ағымдағы жылдың 1 на-
урызынан бастап 30 наурызына 
дейін аудандық Төтенше жағдай-
лар бөлімімен №18 Өрт сөндіру 
бөлімі «Ашық есік күндерін»,  оқу 
орындарында интерактивті са-
бақтар, дәрістер мен сұхбаттар 
өткізеді. Сонымен қатар әр ай-
дың екінші сейсенбісінде аудан 
орталығында С-40 сиренасының 
қосылуымен аудан тұрғындарын 
құлақтандыру жаттығуы өткізіліп 
тұрады. 
Бұл шаралардың басты мақсаты 
— азаматтық қорғау саласындағы 
білімді насихаттау, апатқа ұшы-
раған адамдардың өмірін құтқару 
және денсаулығын сақтау. Адам 
өмірі – басты құндылық екенін 
естен шығармайық!

Т.БАҚТЫГЕРЕЕВ,Т.БАҚТЫГЕРЕЕВ,
Ойыл ауданының ТЖБ бастығыОйыл ауданының ТЖБ бастығы.

1 НАУРЫЗ БҮКІЛӘЛЕМДІК АЗАМАТТЫҚ ҚОРҒАНЫС КҮНІ

       Ақшатау орта мектебінің ұжымы және бастауыш кәсіподақ  ұйы-
мы  мектеп директоры Бекжан Қарасаевқа үлкен  апасы 

МүсілиманыңМүсілиманың
қайтыс болуына байланысты отбасына, ағайын-туыстарына қайғы-
сына ортақтасып, көңіл айтады.

 Региональная комиссия по полной реабилитации жертв политиче-
ских репрессий собирает памятные истории и сведения, документы 
и фотографии поколений, репрессированных в период с 1920 по 1950 
годы. Качественно написанные воспоминания и материалы согласно 
решения редакционной коллегии будут внесены в книгу воспоминаний 
о жертвах политических репрессий.
Информация должна соответствовать следующим требованиям: соот-
ветствие текста теме, изложение в публицистическом стиле, логиче-
ская связность и последовательность событий внутри темы, указание 
имени человека, географии, учреждения или других дополнительных 
данных.
Качественно написанные материалы можно отправить на электрон-
ную почту aktobesqs21@mail.ru.
Адрес проектного офиса: проспект Санкибай батыра 20а, кабинет 101, 
тел.: 55-80-17, 8747 5463595.

  Ойыл аудандық аумақтық сайлау комиссиясы комиссия мүшесі 
Серік Қартбаевқа және оның ағайын-туыстарына аяулы келіндері 

Жұлдыздың Жұлдыздың 
ауыр науқастан қайтыс болуына байланысты қайғыларына ортақта-
сып көңіл айтады. Марқұмның иманы саламат болсын!

№№ АТЫ-ЖӨНІАТЫ-ЖӨНІ ОТБАСЫ ОТБАСЫ 
МҮШЕСІНІҢ МҮШЕСІНІҢ 

САНЫСАНЫ

ҚАНДАЙ ҚАНДАЙ 
ҚАЛАДАНҚАЛАДАН

ҚАЙ АУЫЛҒАҚАЙ АУЫЛҒА КӨШІП КЕЛУ КӨШІП КЕЛУ 
МАҚСАТЫМАҚСАТЫ

ҚАЗІРГІ ЖАҒДАЙЫНА ҚЫСҚАША ҚАЗІРГІ ЖАҒДАЙЫНА ҚЫСҚАША 
СИПАТТАМАСИПАТТАМА

1. Ысықбаев Данияр, 
жолдасы Байниязова 
Іңкәр

Ақтөбе Қараой ауылдық 
округі

Кәсіпкерлік «Ауыл Аманаты» жобасына қатысуға 
ниет білдіріп отыр.

2. Сұлтанов Асылхан Ақтөбе Сарбие ауылдық 
округі, Қаракөл 
ауылы

Ауылшаруашылығы «Ауыл Аманаты» жобасына қатысуға 
ниет білдіріп отыр.

3. Құрманова Айзат Ақтөбе Сарбие ауылдық 
округі, Қаракөл 
ауылы

Қазіргі таңда 
почта байланыс 
торабының 
қызметкері

«Ауыл Аманаты» жобасына қатысуға 
ниет білдіріп отыр.

4. Жаманов Жеңіс Ақтөбе Саралжын 
ауылдық округі, 
Кемер ауылы

«Ауыл Аманаты» жобасына қатысуға 
ниет білдіріп отыр

5. Жұмағалиев Серікбай Ақтөбе Саралжын 
ауылдық округі, 
Бестамақ ауылы

«Ауыл Аманаты» жобасына қатысуға 
ниет білдіріп отыр.

6. Ысқақова Гүлжан Ақтөбе Саралжын 
ауылдық округі, 
Бестамақ ауылы

«Ауыл Аманаты» жобасына қатысуға 
ниет білдіріп отыр.

 Саяси қуғын-сүргін құрбандарын толық ақтау жөніндегі өңірлік ко-
миссиясы 1920-1950 жылдар аралығында қуғын-сүргінге ұшыраған 
адамдардың ұрпақтарынан естелік-әңгімелер мен  мәліметтерді, құ-
жаттар мен фотоларды жинақтауда. Сапалы жазылған естеліктер мен 
материалдар редакциялық алқаның ұйғарымымен саяси қуғын-сүргін 
құрбандары туралы естеліктер кітабына енгізілетін болады. 
Ақпарат келесі өлшемдерге сәйкес болғаны жөн: мәтіннің тақырыпқа 
сәйкес келуі, публицистикалық стильде баяндалуы, тақырып ішінде-
гі оқиғалардың логикалық байланыстылығы мен бірізділігі, адамның 
аты-жөні, географиясы, мекеме немесе тағы да басқа қосымша дерек-
терді көрсете отырып беріледі. 
Осығанбайланысты, сапалыжазылғанматериалдарды aktobesqs21@
mail.ru электрондыпочтасынажолдауғаболады.
Жобалық кеңсенің мекен-жайы: Сәңкібай батыр даңғылы 20а, 101 ка-
бинет, тел.: 55-80-17, 8747 5463595. 

ҚҰРМЕТТІ ОБЛЫС ТҰРҒЫНДАРЫ!

ОЙЫЛ АУДАНЫНА СОҢҒЫ 3 ЖЫЛДА АҚТӨБЕДЕН КӨШІП КЕЛГЕНДЕР 

УВАЖАЕМЫЕ ЖИТЕЛИ ОБЛАСТИ!



28 ақпан 2023 жыл

Жылдың әр айында күн саны 
неліктен әртүрлі? Мәселен, 
ақпанда 28-29, сәуірде 30, жел-
тоқсанда 31 күн... дегендей.
Ақпан айы ағылшын тілінде «фе-
бруай» делінеді. Бұл латын тілін-
дегі «фебруайус» сөзінен өзгеріп 
қалыптасқан атау. Ал «фебруай-
ус» сөзінің арғы тегі ежелгі Рим-
нің мерекесі - фербрумнан дейді. 
Екінші ай әр тілде қалай аталсын, 
біздің қазақ «Ақпан» деп атаудан 
жалыққан емес. Алайда, күнделік-
ті қолданып жүрген күнтізбе 31 
күндік ай үлкен, 30 күндік ай кіші 
ай делінеді. Бірақ ақпан 28 күн, 
ал високос ғана 29 күн болады. 
Мұның сыры неде? Жаңа эрадан 
40 жыл ілгері Рим патшасы Юлий 
Цезар өзінің уәзірлері және кеңес-
шілерімен бірлікте қазіргі күнтіз-
бені жасап шыққан. Ол алғашын-
да бір жылды 12 айға бөліп, тақ 
айларды 31 күннен, жұп айларды 
30 күннен белгілейді. Бірақ осы 
есеппен есептегенде бір жыл 366 
күн болып кетеді де, бір жылдан 
бір күн асып қалады, асқан бір 
күнді бір жылдан шығарып та-
стауға тура келеді. Асқан күнді 
қайсы айдан шығарып тастау ке-
рек деген сұрақ олардыңбасын 
әбден қатырады. Ақырысоңында 
мынадай шешімге келеді. Сол 
кезде Рим елінің салты бойын-
ша өлім жазасына үкімет ілген 
қылмыскерлер көбінесе ақпанда 
жазаланатын болғандықтан, Рим 
халқы бұл айды сәтсіз «ауыр ай» 
деп есептейтін. Олар осы ауыр 
айдың қысқарақ болуын басты 
назарғаалып, бір күнді ақпаннан 
шығарыптастауды бекітеді. Со-
нымен ақпан 29 күн болады. Кей-
ін келе Огустедеген адам Юлий 
Цезардың орнына патша болады. 
Ол Юлийдің туған күні 31 күндік 
шілде айы, өзінің туған күні 30 

Аудандық білім бөлімінің ұйымда-
стыруымен өткен жарыс Ұлы 
Отан соғысының ардагері Андрей 
Ларинді және спорт ардагері Вик-
тор Рудаевты еске алуға арнал-
ды. Мұндағы мақсат- мұғалімнің 
спорттық шеберлік деңгейлерін 
арттыра отырып, шаңғы спор-
тын аудан көлемінде насихаттау. 
Сайыс шарты бойынша ерлер 
2 шақырым, ал нәзік жандылар 
1 шақырым қашықтықта бақта-
рын сынады. Нәтижесінде 24-39 
жастағы ерлер арасында І орын 
алған Ш.Бекмұхамбетова атын-
дағы мектеп-гимназиясының 
мұғалімі Бекзат Әліпқалиев, ІІ 
орын Ш.Берсиев атындағы орта 
мектептің дене тәрбиесі мұғалімі 
А.Ардақұлы, ІІІ орын Көсембай 
негізгі мектебінің дене тәрбиесі 
мұғалімі Амандық Ғабдуллин 
иемденді. 24-39 жас әйелдер ара-
сында болған сайыста І орын Ә.
Дербісалин атындағы Саралжын 
орта мектебі мұғалімі А.Сәтбаева, 
ІІ орын Ойыл қазақ орта мектебі 
дене тәрбиесі мұғалімі А.Кенже-
бай, ІІІ орын Ә.Дербісалин атын-
дағы Саралжын орта мектебінің 
дене тәрбиесі мұғалімі А.Сүйесі-
нова және Ш.Бекмұхамбетова 
атындағы мектеп-гимназиясы-
ның мұғалімі Данагүл Смағұлқы-
зы жүлделі болды. Ал 40-49 жас 
аралығындағы ерлер арасында І 
орын Жақсыбайкөл негізгі мектебі 
дене тәрбиесі мұғалімі М.Мүсіров, 
ІІ орын Саға мектеп балабақша-
сының дене тәрбиесі мұғалімі 
Райымбек Құрманғазин, ІІІ орын 

Көктемгі су тасқыны кезінде ау-
дан бойынша Екпетал, Аман-
гелді, Каратал, Қарасу, Кемер, 
Ақкемер елді мекендерін су басу 
қаупі болуы мүмкін. Жалпы халық 
саны 3731.  Осыған орай су  басу 
қаупі төнген кезде, дереу қимыл-
дап өміріңізді, мүліктеріңізді аман 
алып қалу үшін төмендегідей 
ережелерді қатаң сақтап, алған 
хабарларға сәйкес дұрыс, тез қи-
мылдаңыз.
СУ ТАСҚЫНЫ  КЕЗІНДЕ ТӨМЕН-СУ ТАСҚЫНЫ  КЕЗІНДЕ ТӨМЕН-
ДЕГІ ҚАУІПСІЗДІК ЕРЕЖЕЛЕРІН ДЕГІ ҚАУІПСІЗДІК ЕРЕЖЕЛЕРІН 

ОРЫНДАУ ҚАЖЕТ:ОРЫНДАУ ҚАЖЕТ:
- Су тасқыны  кезінде, ауа райы 
күрт жылынып, қар тез ери 
бастаған кезде және сең жүрісі 
мезгілінде өзен жағалауынан 
төмен жерге орналасуға болмай-
ды;
- Өзендердегі  түбектерге де  ор-
наласу қауіпті, оларды  су  басу 
немесе  су айналып өтіп, шығу  
жолдарын кесіп тастауы мүмкін;
- Көктемгі мезгілде өзен, көл бетін-
дегі  мұздың  үстімен көлікпен,  
атпен,  кей жағдайда  жаяу  өту 
де қауіпті, мұз бұзылып кетіп  суға 
кетуіңіз  әбден мүмкін; 
- Су тасқыны кезінде өзен, су қой-
масы жағасында орналасқан сая-
жайға баруды тоқтата тұру керек;
- Өзен, суларды кез келген, әсіре-
се өзіңізге белгісіз жерлерден 
кешіп өту де қауіпсіз емес;
- Су тасқыны кезінде жас бала-

АҚПАН НЕГЕ 28 КҮН?АҚПАН НЕГЕ 28 КҮН?

күндік тамыз айы екенін сезеді. 
Ол өз дәрежесін алдыңғы патша-
дан кем еместігін халқына білдіру 
үшін, өзі туылған тамызды 31 күн-
дік үлкен айға өзгертпек болады 
да, кейінгі жарым жылдағы ай-
лардыңбарлығын өзгертуді бұй-
рық етеді. Осы бұйрық бойынша 
қыркүйек, қараша айларын кіші 
айға, қазан, желтоқсан айларын 
үлкен айға өзгертеді. Осындай 
өзгерістен кейін, бір жылдан тағы 
бір күн асып қалады. Бұл күнді 
қайту керек? Соңында бұл күнді 
тағы да сәтсіз «ауыр ай» ақпан-
нан шығарып тастаудыбелгілей-
ді. Сонымен ақпан 28 күн болып 
қала береді. 2000 жыл бойы жер-
бетіндегі барлық адам міне, осын-
дай орынсыз белгіленген күнтіз-
бені қолданып келеді. 
Бір деректерде әлемдегі көптеген 
ел Григориан күнтізбесін пайда-
ланады. Мұның негізін Рим им-
ператоры Юлий Цезарь бекіткен. 
Алғашында «әр айда 30 немесе 
31 күн кезектесіп келуі керек» 
деп ұйғарған. Бірақ, бұлай еткен-
де бір күн жетпей қалғандықтан 
римдіктер «жаздың үш айы да 30 
күннен болсын» деп шешкен.
Юлий Цезарь өлгеннен кейін им-
ператор туған айға оның есімі 
беріліп, шілде айы «июль» деп 
атала бастайды. Цезарьдің құр-
метіне берілген айда 30-ақ күннің 
болуы оны сыйламағандық болар 
деп Рим сенаты бұл айға 31 күн 
береді. Осы кезде тағы бір қолай-
сыздық туды. Римді Цезарьдің 
жиен немересі Август басқарып 
тұрған кезде август-тамыз айы 
қалайша 30 күн болмақ? Бірақ, 
бұл айға күнді қайдан алу керек? 
Ойласа келе, бұл күндер қыстың 
уақытын азайту үшін оның ең 
соңғы айы - ақпаннан алуды ұй-
ғарыпты.

БІЛІМ ҚЫЗМЕТКЕРЛЕРІ ШАҢҒЫ АЛАҢЫНДА
АРДАГЕРЛЕРДІ ЕСКЕ АЛДЫ

Сапақкөл орта мектебінің дене 
тәрбиесі мұғалімі Н.Сапарғалиев 
пен Екпетал НМ мұғалімі Құрал 
Дүйсенғалиев еншілесе, әйелдер 
арасында І орын Ә.Дербісалин 
атындағы Саралжын орта мек-
тебінің мұғалімі Д.Жалғасова, ІІ 
орын Ж.Жүсібалиев атындағы 
ҚОМ мұғалімі Орынгүл Раушано-
ва, ІІІ орын Екпетал негізгі мектебі 
дене тәрбиесі мұғалімі Г.Рзина 
және Ә.Дербісалин атындағы Са-
ралжын орта мектебінің мұғалімі 
И.Ержанова иеленді.
50-59 жастағы ерлер арасында 
болған бәсекеде І орын Ә.Дербі-
салин атындағы Саралжын орта 
мектебінің дене тәрбиесі мұғалімі 
Ш.Ертілеуов, ІІ орын Ш.Берсиев 
атындағы орта мектебінің дене 
тәрбиесі мұғалімі Н.Әділов, ІІІ 
орын Ойыл қазақ орта мектебінің 
дене тәрбиесі мұғалімі Талғат 
Есенғарин, Саға мектеп балабақ-
шасының мұғалімі Б.Шуақов сын-
ды азаматтар жеңімпаз атанды.
Жеңімпаздар мен жүлдегерлер 
аудандық білім бөлімі басшысы-
ның мақтау қағаздарымен мара-
патталып, білім және ғылым қыз-
меткерлерінің аудандық кәсіподақ 
төрайымынан демеушілік жаса-
лып, шипажайға жолдама берілді. 
Жалпы аудан көлемінде қысқы 
спорт түрлері кенже қалғаны рас. 
Сондықтан бұл олқылықтың ор-
нын толтырып, осындай жары-
стар жыл сайын тұрақты түрде 
ұйымдастырылып, жалғасын та-
батын болады.

Гаухар АЛЕКСЕЕВА.Гаухар АЛЕКСЕЕВА.

Рахимова Гүлнар Рахимова Гүлнар 
ҚалекенқызынаҚалекенқызына

Гүлнар, 60 жас мерейтойың құтты болсын!

Құтты болсын, Гүлнаржан 60 жасың,

Ақ әжесің, сен қазір 60-тасың,

Алла саған денсаулық берсін дейміз,

Ырыздығың ешқашан таусылмасын!Ырыздығың ешқашан таусылмасын!

Ізгі тілекпен: Гүлсара, Роза, Мүзәмел-Гүлша-Ізгі тілекпен: Гүлсара, Роза, Мүзәмел-Гүлша-
рат, Жомарт-Тамара. рат, Жомарт-Тамара. 

Ғылыми білімдерді насихаттау 
және оқушылардың білімге деген 
қызығушылығын арттыру, дарын-
ды балаларды анықтау мақса-
тында өткен жалпы білім беретін 
пәндер бойынша республикалық 
олимпиаданың облыстық ке-
зеңінің жеңімпаздарын марапат-
тау салтанаты өткізілді.
- Шараның мақсаты – жалпы білім 
беретін пәндер бойынша респу-
бликалық олимпиаданың облы-
стық кезеңінде жоғары нәтиже 
көрсеткен оқушыларды марапат-
тау, ынталандыру, қолдау.
Олимпиаданың екінші (аудан-
дық) кезеңі ағымдағы жылдың 30 
қаңтар мен 3 ақпан аралығында 
өткізілді. 
Олимпиадаға 15 пән бойынша 20 
мектептен 230 оқушы білімдерін 
сынға салды. Қатысушылардың 
69-ы (30%) жүлделі орыннан 
көрінді.
І орын – 17, ІІ орын - 20, ІІІ орын 
- 32, мақтау қағазы - 44 оқушы. 
Олимпиаданың облыстық кезеңі-
не 18 оқушы қатысып, білім дода-
сында бақтарын сынады.
Олимпиаданың ІІ кезеңінде 
оқушыларының көрсеткен үздік 
нәтижелері үшін «ҮЗДІК ОЛИМ-
ПИАДАЛЫҚ КОМАНДА» номи-
нациясы бойынша мектептер 
анықталды.
І орын иеленген Ш.Бекмұхамбе-
това атындағы мектеп – гимнази-
ясына олимпиаданың ауыспалы 
кубогы табысталды.
ІІ орын – Ш.Берсиев атындағы 
орта мектебі;
ІІІ орын – Ж.Жүсібалиев атын-
дағы Ойыл қазақ орта мектебі;
ІІІ орын – Қараой мектеп – бала-
бақшасы.
Білім сайысында мектебі мен ұс-
таздарының артқан сенімін ақтай 
білген облыстық кезең жеңімпаз-
дары білім басқармасының ди-
пломдарымен және медальда-
рымен марапатталды.
І орын - Абатқызы Гаухар Ж.Жүсі-

балиев ОМ 10 – сынып оқушысы 
(биология)
ІІ орын – Дүйсенова Назерке Со-
ркөл ОМ 10 – сынып оқушысы 
(химия)
ІІІ орын - Жұмашева Ару - Ж.Жүсі-
балиев ОМ 11 – сынып оқушысы 
(биология)
Мақтау қағазы - Қанатов Жалғас 
- Ш.Бекмұхамбетова МГ 11 – сы-
нып оқушысы (информатика)
Шараның алғашқы бөлігінде ау-
дандық білім бөлімінің сектор 
меңгерушісі Есенгелді Бақтыбай-
ұлы білім алушыларға оқу жолын-
дағы ізденімпаздығы мен жігерлігі 
үшін алғысын айтып, оқушыларға 
сапалы білім алу жолында тын-
бай еңбек ету керектігін айтты. 
Осындай жетістікке жеткізген 
барлық ұстаздарға ризашылығын 
білдірді.
Олимпиада жеңімпаздары – Қа-
зақстан келешегінің интеллекту-
алды тірегі мен ұстаздар мақта-
нышы. Келешек ұрпақты білім 
нәрімен сусындатып, жетістікке 
жетелейтін мұғалімдеріміздің көп 
болуы біз үшін үлкен мәртебе.
Олимпиаданың облыстық кезеңі-
не оқушылар дайындап, дарынды 
оқушылардың шығармашылық 
қабілетін шыңдауға дағдылан-
дырып, білім сапасын арттыруға 
қосқан үлестері үшін аудандық 
білім бөлімінің алғыс хаты мен ау-
дандық кәсіподақ ұйымының қол-
дауымен ақшалай сертификаттар 
табысталды.
Дабылова Сагыныш Жаркынба-
евна – Ж.Жүсібалиев атындағы 
Ойыл қазақ орта мектебінің био-
логия пәнінің мұғалімі;
Ұлықпанова Салтанат 
Ұлықпанқызы – Соркөл орта мек-
тебінің химия пәнінің мұғалімі;
Сағынов Ақжол Нұрғисаұлы – Ш.
Бекмұхамбетова атындағы мек-
теп – гимназиясы.
Сапалы білім, саналы ұрпақ тәр-
биелеу жолындағы еңбектеріңізге 
шығармашылық табыс тілейміз!

ОЛИМПИАДАНЫҢ ОБЛЫСТЫҚ КЕЗЕҢНЕН ОЗҒАНДАР

СУ ТАСҚЫНЫ–
ҚАУПІ МЕН 
КАТЕРІ КӨП   

лардың өзен жағасында, шүнқы-
рлар, терең арық, т.б. жерлерде 
ойнауына тиым салыңыздар;
- Су денгейі түскенше балық ау-
лауды да тоқтата тұру қажет.
-Үй ауласындағы  және көше бой-
ындағы қар шығару жұмыстарын 
ұйымдастырыңыздар;

СУ БАСУ ҚАУПІ ТУРАЛЫ СУ БАСУ ҚАУПІ ТУРАЛЫ 
 ХАБАРДЫ  ЕСТІГЕНДЕ ХАБАРДЫ  ЕСТІГЕНДЕ

- Электір, газ құралдарын, пеште-
гі отты сөндіріңіз;
- Азық-түлік, ақша, құжаттарыңы-
зды  жинастырып алып, киініңіз; 
- Үй жануарларын босатып 
жіберіңіз;
- Жақын көршілерге хабар беріңіз; 
- Жергілікті төтенше жағдайлар 
жөніндегі ұйымдары нұсқаған 
орынға жетініз;
- Үй астына, т.б. төмен орна-
ласқан ғимараттарға жасырынуға 
болмайды, керісінше жоғарғы 
қатарға, шатырға шығу қажет.

СУ ҚОРШАП КЕТСЕ...СУ ҚОРШАП КЕТСЕ...
- Егер сіздер дер кезінде  кауіпсіз 
жерге  шығып үлгермесеңіз үйдің 
төбесіне т.б. биік орынға  шығып 
алыңыз;
- Биік  орынға  шығып үлгерме-
сеңіз суда жүзетін  бөрене, тақтай,  
ағаш есік,  бар болса  қайық си-
яқты  заттарды пайдаланыңыз;
- Ең амалсыз жағдайда үстіңіз-
дегі  ауыр киімді  шешіп  тастап,  
ағысқа  қырындай  жүзіп,  су бас-
паған жерге  шығыңыз; 

Су басу қаупі төнген кезде хабар беріңіз.Тел: 2-17-41, өрт сөндіру Су басу қаупі төнген кезде хабар беріңіз.Тел: 2-17-41, өрт сөндіру 
бөлімі 101, Ойыл ауданы әкімінің аппаратының бөлімі 101, Ойыл ауданы әкімінің аппаратының 

АҚ және ТЖ  бас маманы 2-14-87АҚ және ТЖ  бас маманы 2-14-87
Ойыл ауданының Төтенше жағдайлар бөлімі   Ойыл ауданының Төтенше жағдайлар бөлімі      

Алайда, кешеннің қуатын шектеу 
шараларының кесірінен толық 
пайдалана алмадық. Арнайы 
мамандар даярланып, су спор-
ты секциясы ашылды. Бүгінде 
суға жүзуді спорт деп қарайтын 
балалар қатары көбейіп келеді. 
«Батырдың майданда шыныға-
тыны» сияқты, суға жүзуді кәсіби 
тұрғыдан меңгеріп жатқан бала-
лар үшін жарыстың керегі сөзсіз. 
Өткен аптада балалардың ойын 
полицей ағалары орындады.
Яғни, Ойыл аудандық полиция 
бөлімінің ұйымдастыруымен 
«Есірткіге жол жоқ» акциясы ая-
сында жасөспірімдер арасында 
суға жүзуден аудандық жарыс 
өтті. Ауданымызда суға жүзу 
спорт түрінен жарыс алғаш рет 
ұйымдастырылып отыр. «Есірткі-
ге жол жоқ!» акциясы аясында өт-
кен шара есірткіге қарсы қылмы-
стардың алдын-алу, болдырмау, 
полиция имиджін көтеру, жастар 
арасында салауатты өмір салтын 
насихаттау мақсатын көздеді.

СУ СПОРТЫНА
ҚҰМАР БАЛАЛАР КӨП

ӨЗЕН БОЙЫН ЖАҒАЛАҒАН АУЫЛ БАЛАСЫ ҮШІН СУҒА ТҮСУ ӨЗЕН БОЙЫН ЖАҒАЛАҒАН АУЫЛ БАЛАСЫ ҮШІН СУҒА ТҮСУ 
СПОРТ САНАЛМАСА КЕРЕК. ЖАЗ БОЙЫ ОЙЫН АЛАҢЫ ІСПЕТ-СПОРТ САНАЛМАСА КЕРЕК. ЖАЗ БОЙЫ ОЙЫН АЛАҢЫ ІСПЕТ-
ТІ. АЛАЙДА, ҚЫСТА СУҒА ТҮСЕ АЛМАЙДЫ. АЙДЫНҒА ҚҰЛАШТАП ТІ. АЛАЙДА, ҚЫСТА СУҒА ТҮСЕ АЛМАЙДЫ. АЙДЫНҒА ҚҰЛАШТАП 
ЖҮЗІП ҮЙРЕНГЕН БАЛАЛАР ҮШІН ОЙЫЛДА АШЫЛҒАН ІШІНДЕ ЖҮЗІП ҮЙРЕНГЕН БАЛАЛАР ҮШІН ОЙЫЛДА АШЫЛҒАН ІШІНДЕ 
БАССЕЙНІ БАР ДЕНЕ ШЫНЫҚТЫРУ ЖӘНЕ САУЫҚТЫРУ КЕШЕНІ БАССЕЙНІ БАР ДЕНЕ ШЫНЫҚТЫРУ ЖӘНЕ САУЫҚТЫРУ КЕШЕНІ 
«ІЗДЕГЕНГЕ СҰРАҒАН» БОЛДЫ.«ІЗДЕГЕНГЕ СҰРАҒАН» БОЛДЫ.

Жарыстың ашылу салтанатын-
да аудан әкімінің орынбасары 
Мұратбай Айдарбаев салтанатты 
ашып, жас спортшыларға сәттілік 
тіледі. Келесі кезекте сөз алған 
Ойыл аудандық полиция бөлімі 
бастығының міндетін атқарушы 
полиция подполковнигі Дархан 
Ғалымжанов ұйымдастырушы-
лар тарапына алғысын білдіріп, 
спортшыларды тартысты ойын 
көрсетуге шақырды. Тартысты 
ойында өз шеберліктерін көрсет-
кен 2010-2011 жылғы жасөспірім-
дер арасында ІІІ орын Мәулен 
Айдынғалиев, ІІ орын Ертұғыр 
Қажымұқан, І орынды Эмиль 
Медетов иемденді. 2013-2017 
жылғылар арасында ІІІ орын Аб-
дулмомын Жұмабай, ІІ орын Өр-
кен Қонаш, І орынды Дәулет Дәу-
ренұлы жеңіп алды. 
Үздік спортшылар арнайы ди-
пломдармен, медальдармен 
және сыйлықтармен марапаттал-
ды. 

Г.АБАЙҚЫЗЫ.Г.АБАЙҚЫЗЫ.

ДҮЙСЕНБІ КҮНІ ОЙЫЛ БАЛАЛАР ЖАСӨСПІРІМДЕР СПОРТ МЕК-ДҮЙСЕНБІ КҮНІ ОЙЫЛ БАЛАЛАР ЖАСӨСПІРІМДЕР СПОРТ МЕК-
ТЕБІНІҢ АЛАҢЫНДА АУДАНДЫҚ БІЛІМ БЕРУ ҚЫЗМЕТКЕРЛЕРІ ТЕБІНІҢ АЛАҢЫНДА АУДАНДЫҚ БІЛІМ БЕРУ ҚЫЗМЕТКЕРЛЕРІ 
АРАСЫНДА ЖАС ЕРЕКШЕЛІКТЕРІНЕ ҚАРАЙ ШАҢҒЫ ТЕБУДЕН АРАСЫНДА ЖАС ЕРЕКШЕЛІКТЕРІНЕ ҚАРАЙ ШАҢҒЫ ТЕБУДЕН 
ЖАРЫС ӨТТІ. ЖАРЫС ӨТТІ. 


